
· Coñecer a orixe e instauración da Festa da Nena María.

· Descubrir nos demais o gran tesouro que levan dentro e buscar en nós mesmos os tesouros que Deus nos deu

· Coñecer os tesouros que Deus pon ao noso lado cada día

· Presentar a María como a muller que soubo recoñecer os tesouros que Deus puxo nela

Xoana de Lestonnac, sentiu a inspiración de presentar ás súas alumnas a Deus, e poñelas baixo a protección da Virxe. 

Escolleu a data do 21 de Novembro para celebrar a PRESENTACIÓN DA VIRXE. No ano 1610 o día 21 de novembro celébrase por 1ª vez a  festa no Colexio de Burdeos.

Santa  Xoana de Lestonnac deixou establecido que se celebrase esta festa en todos os colexios e obras da Compañía de María.


Símbolo: unha pedra

Invitarase aos nenos a que perciban a pedra por fóra e fagan comentarios dela. A continuación ler o conto e despois miraremos a pedra por dentro para ver  o tesouro que esconde. A continuación faremos a prospota de diálogo. 

· Conto: “Unha pedra moi valiosa”

Había unha vez, no País das Pedras, unha pequena pedra que estaba empeñada en ser unha pedra preciosa para ser importante e admirada por todas as demais. Por iso tiña na súa casa unha impresionante colección de disfraces. Tíñaos de Esmeralda, de Rubí, de Zafiro, de Diamante, de Prata, de Ouro. Eran reproducións case exactas. Cando llos puña, parecían realmente auténticos.

E a isto había que engadir o ben que interpretaba a pequena pedra o seu papel. Se ía disfrazada de Esmeralda, falaba como as Esmeraldas, camiñaba como as Esmeraldas, comportábase como as Esmeraldas. Non había detalle que se lle escapase e que a puidese delatar.

Pero tiña que ter coidado nunha cousa; non podía darlle directamente a luz do sol, porque entón descubrirían que non era transparente como as auténticas Esmeraldas. O mesmo lle ocorría cos disfraces de Rubí, de Zafiro e de Diamante. Así que só os puña cando era de noite ou á tardiña. Polo día disfrazábase de Ouro ou de Prata. Aínda que con estes disfraces tiña o perigo contrario; se deixaba de darlles a luz do sol, deixaban de parecer Ouro ou Prata auténticos. Con todo a pequena pedra tíñao todo moi ben controlado.

E así foi pasando a súa vida. Ninguén se deu conta do engano. Os que a coñecían como Esmeralda tíñanlle unha grande admiración e aprecio. E o mesmo ocorría cos que a coñecían como Diamante, como Ouro, como Zafiro, como Rubí ou como Prata.

Pero un día, estando a pedra tomando o sol disfrazada de Ouro, un home que pasaba por alí quedou cegado co seu brillo e colleuna. Ao ver que era ouro, deu un salto de alegría e foi correndo a ver a un xoieiro para que lle dixese cal era o seu valor. Pero cando o xoieiro a examinou, viu que era unha simple pedra cuberta cunha funda dourada. Entón o home, desilusionado, colleuna e tirouna pola fiestra. 
    
Ao caer ao chan, a pedra rompeu en mil anacos, e sorprendentemente, deixou ao descuberto que o seu interior estivera ocupado por un Diamante de gran calidade e de valor incalculable. Un Diamante que nunca puidera saír á luz, porque a pequena pedra se empeñou toda a súa vida en imitar a outros para ser valiosa e importante. 

- Propostas de traballo: Para dialogar xuntos. 

1. Que disfraces tiña a pequena pedra? 
2. Por que se disfrazaba? 
3. Cal era o inconveniente dos disfraces? 
4. Que segredo gardaba no seu interior? Por que nunca saíu á luz? 
5. Móstraste ante os demais tal como es? Que cousas nos poden impedir facelo? 
6. Que terías que facer para non acabar como acabou a pequena pedra? 

- Reflexión do animador e dinámica: 

 
O problema que tiña a pequena pedra é que descoñecía por completo cal era o tesouro que gardaba no seu interior; non se valoraba a si os mesma e non se gustaba tal e como era. Por iso quería parecerse a outros e imitalos en todo, renunciando así a ser ela mesma. Quizais foi porque non tivo nunca a ninguén que a quixese e a axudase a descubrir o seu tesouro. 


A nós non nos ocorrerá o mesmo porque xa sabemos que Deus nos quere tanto que puxo no noso interior un valioso tesouro para descubrir. Faremos entre todos una lista de calidades, características... que consideramos que Deus puxo en cada un de nós.Agora debuxaremos nunha cartolina tamaño folio a silueta dun diamante e recortarémola. 

 
Nunha das súas caras escribiremos o noso nome e poremos todas as calidades que vemos en nós. Despois pasaremos o noso diamante ao compañeiro do lado, e este, axudado pola lista de calidades, porá, pola outra cara, aquelas que vexa en nós, e que nós non escribiremos, ou tamén poderá por algo positivo ou bo sobre nós. 

 
E así o noso diamante irá pasando por todos os compañeiros para que poñan nel todo o bo que ven en nós. Poderanse repetir calidades que poñan outros compañeiros. 


 
O mesmo que fan co noso diamante tamén o faremos nós cos diamantes dos demais. Ao final, o que queira, poderá poñer en común o que puxeron del os seus compañeiros. 


 
Logo meteremos estes diamantes nun cofre para presentalos na Eucaristía e agradecerlle a Deus todo o bo que puxo en nós e pedirlle que non se nos esqueza nunca o gran tesouro que levamos dentro. Algo que debemos cultivar e desenvolver cada día. 

SEGUNDA ACTIVIDADE: En busca do tesouro

PRIMEIRA ACTIVIDADE: Orixe da festa








LEMA: “Descobre o tesouro que hai nos demais”

